
Shri Parthasarathi Ashtottarashatanama Stotram

శ్రీపార్థసారథ్యష్టోత్తరశతనామస్తోత్రమ్    

ధ్యానమ్ -

మురాన్తకం సురార్చితం ధరాపతిం పరాత్పరం
నిరామయం జరాహరం కరేణ వేత్రధారిణమ్  ।

సదా ఋతే ప్రతిష్ఠితం   భజామి విశ్వరూపిణం
సదాశివప్రియం  హరిం నమామి పార్థసారథిమ్  ॥ ౧॥

భూపేన తేన ముచుకున్ద మహాత్మనా యః
సంస్థాపితోస్త్ర  ముచుకున్దపురే  మనోజ్ఞే ।

శఙ్ఖేన  చారుతరవేత్రధృతేన  దోష్ణా
సంక్షోభయన్తమఖిలం భువనం తమిడే ॥౨॥

పార్థస్య  యుద్ధ విముఖస్య హృదిస్థ మౌఢ్యమ్
గీతామృతేన శమితం కిల యేన సద్యః ।

వేదాన్తవేద్యమనఘం పురుషం పురాణమ్
తం పార్థసారథిమహం  ప్రణతోఽస్మి  భక్త్యా ॥ ౩॥

అథ స్తోత్రమ్  ।
ఓం శ్రీకృష్ణః   పార్థసూతః  శ్రీతులసీవనసంశ్రితః   ।
ఈశ ఈడ్య ఇళాకాన్తో లీలార్థమనుజాకృతిః  ॥ ౧॥
కృతభారతయుద్ధార్థసూతవేషః   శ్రియఃపతిః  ।
వ్యాసప్రత్యక్షితస్వార్చవిగ్రహో   విమలో విభుః ॥౨॥
కృష్ణార్తిఘ్నః   కైరవిణీసరస్తీరవిహారభూః  ।
రుక్మిణీ సాత్యకీరామప్రద్యుమ్నోషాధవాన్వితః  ॥ ౩॥
ఆత్రేయపూజాసన్తుష్టో  వృన్దారణ్యకృతాలయః  ।
ఆనన్దాఖ్యవిమానస్థ  ఆత్రేయర్షిప్రతిష్ఠితః     ॥ ౪॥
ప్రపన్నాగోహరః  పార్థరాజ్యదో  రుక్మిణీప్రియః  ।

శఙ్ఖరాడ్దక్షిణకరో   వరదేతరపాణిమాన్ ॥ ౫॥
నన్దకీ  గోవిన్ద ఉరుక్రమః  కల్యాణకారణమ్ ।
సుమత్యాఖ్యనృపశ్రేష్ఠవరదో   వేఙ్కటేశ్వరః ॥౬॥
నీళాధవో ధరానన్దవర్ధనో   వృష్ణి పుఙ్గవః  ।
సుమత్యవనిపాలార్థకుటుమ్బసహితః  సుధీః ॥ ౭॥
వేదవేద్యోఽచ్యుతో యజ్ఞమూర్తిర్యజ్ఞభుగుత్తమః   ।
సుమతిప్రేమరచితమహోత్సవవిధిప్రియః   ॥౮॥
మహామతిర్మహాభాగో మహాయోగీ కవిప్రియః  ।
విష్ణుర్వేఙ్కటకృష్ణాఖ్యో   వరదో వత్సలోస్నఘః ॥౯॥
సాలిగ్రామశిలామాలీ  పీనవక్షాః ప్రియోత్సవః  ।
కేశవార్యేష్టిసన్తుష్టో  యతీన్ద్రోత్పత్తి  కారణమ్ ॥ ౧౦॥
మయూరనగరీనాథో జగద్దురితభఞ్జనః   ।
గీతోపనిషదాచార్యో విశ్వరూపప్రదర్శనః  ॥ ౧౧॥
భక్తిసారతపస్తుష్టోస్నన్తోస్నన్తగతిః   పతిః ।
భక్తిసారస్తుతస్తోత్రప్రియః   పక్షీశ్వరధ్వజః ॥ ౧౨॥
పరకాలాదిసూక్తీడ్యో వాసుదేవః సురారిహా ।
ఇన్ద్రసోమాగ్ని  వరుణమీనతీర్థవిహారభూః  ॥ ౧౩॥
గమ్భీరామ్భస్సమద్భూతసద్యఃసమ్ఫుల్లపద్మదృక్  ।
పఞ్చమూర్తిః పఞ్చహేతిః పఞ్చబాణపితా హరిః ॥ ౧౪॥
మన్మథో వేదవల్లీశో  శ్రీశః  సర్వశుభాశ్రయః  ।
భృగుపుత్రీప్రియో   దేవః భృగ్వారాధనతోషితః ॥ ౧౫॥
చతుర్భుజః పద్మనాభః శేషశాయీ సుఖాయనమ్ ।
మాఘశుక్ల ద్వాదశీకృతోద్వాహశ్చ కృపానిధిః ॥ ౧౬॥
రామః సీతాసమాయుక్తో మధుమద్వరదో వసుః ।
ససౌమిత్రిః  సభరతః సాఞ్జనేయో  ధనుర్ధరః  ॥ ౧౭॥
గజేన్ద్రవరదస్తార్క్ష్యసమారూఢో   నృపార్చితః ।
ఆరూఢయోగో నృహరిర్మౌద్గల్యవరదోస్మలః  ॥ ౧౮॥

శరణ్యః శరణః శాన్తః శరణాగతవత్సలః ।
మహామన్త్రార్చనప్రీతో   మహైశ్వర్యప్రదాయకః   ॥ ౧౯॥
॥ ఫలశ్రుతిః  ॥
య ఇదం పరమం పుణ్యం నామ్నామష్టోత్తర   శతమ్ ।
పార్థస్య  సారథేఃస్తోత్రం  సర్వాభీష్టప్రదాయకమ్   ॥ ౧॥
ప్రత్యహం  ప్రాతరుత్థాయ   ప్రయతః  పఠతే నరః ।
తస్య విద్యా ధనం శాన్తిః పుష్టిస్తుష్టిశ్చ   జాయతే ॥౨॥
స్వయమేవ హరిః సాక్షాత్ భూత్వా సారథిరుత్తమః ।
తస్య జీవనయాత్రాయాం  కురుతే సర్వమఙ్గలమ్  ॥ ౩॥
ఇతి శ్రీపార్థసారథ్యష్టోత్తరశతనామస్తోత్రం      సమ్పూర్ణమ్  ।

